
Athugasemdir stjórnar KFÍ.

Inngangur

Héraðssamband Vestfirðinga (HSV) hefur óskað eftir því við Ísafjarðarbæ að taka yfir almennan rekstur íþróttasvæðisins á Torfnesi.  HSV sér mikil tækifæri í að samþætta rekstur HSV við rekstur á íþróttasvæðinu Torfnesi og telur að með þessari leið sé hægt að tryggja rekstur HSV og íþróttaskóla HSV til framtíðar.  HSV telur að ekki þurfi að koma til neinnar skerðingar á þjónustu við þá aðila sem eru með tíma í íþróttahúsinu.  Héraðssambandið mun tryggja líkt og það er núna að starfsmenn af báðum kynjum muni vera til staðar í íþróttahúsinu þegar grunnskóli Ísafjarðar er að nota húsið til að sinna baðvörslu. 
   Það liggur fyrir í dag að sú starfsemi sem nú er í íþróttafélögunum kemst ekki fyrir í húsinu, það verður að finna leið til að fjölga tímum.
HSV sér tækifæri í því að samnýta starfsmenn HSV við rekstur íþróttasvæðisins á Torfnesi, framkvæmdarstjóri HSV og yfirþjálfari íþróttaskóla HSV.  HSV myndi sjá um allan almennan rekstur sem og minniháttar viðhald.  Eignarsjóður Ísafjarðarbæjar myndi áfram sem umsjónarmaður eignarinnar sjá um meiriháttar viðhald og meiriháttar innkaup.

Almenn þjónusta við íþróttafélög:

HSV mun sjá um að þjónusta íþróttafélögin eins og verið hefur.  Í því felst meðal annars að bjóða upp á sama fjölda tíma í húsinu og er samkvæmt samstarfssamningi HSV og Ísafjarðarbæjar, aðstoða við leiki og mótamál, svara símtölum, fyrirspurnum og sinna annari þjónustu. 
 Finnst að það þurfi að hnykkja á því að þjónusta íþróttafélög í samræmi við þarfir þeirra, og stöðu.    Sú regla að miða eingöngu við fjölda yngri þáttakenda er fín með öðrum jafnháum þáttum s.s stöðu íþróttafélags í keppnisgreinum á landsvísu.   

Almenn þjónusta við menntaskóla Ísafjarðar:

HSV mun sjá um að þjónustu menntaskólann á Ísafirði eins og verið hefur. Fyrir utan almenna þjónustu mun HSV tryggja að hægt sé að leigja út húsið með starfsmönnum á viðburði sem menntaskólinn hefur verið með undanfarin ár s.s. söngvakeppni og útskrift.  
 Það er fráleitt að tveir aðilar ráðstafi tímum í yfirbókuðu húsi, keppnisgreinar á Íslandsmótum og hliðarkeppnum hjá hverju íþróttafélagi, eru að stórum hluta niðurnegldar í byrjun tímabils, og verður ekki breytt nema með meiriháttar tilfæringum.  Legg ríka áherslu á að ábirgðin á þessu sé á hendi rekstraraðila, hann einn getur svarað fyrir svona uppákomur.   Og að sjálfsögðu tekur rekstraraðilin tekjur af því að húsið er leigt, og tala nú ekki um ef félögin hliðra til tímum vegna þessa.
Móttaka og símsvörun:
Á hefðbundnum afgreiðslutíma verða starfsmenn í húsinu til að svara fyrirspurnum, bóka viðburði og veita aðra þjónustu hvort sem hún er í gegnum síma eða í húsinu sjálfu.  
Starfsmenn rekstraraðila sjá um aðgengi að söluvörum íþróttafélaga þegar að þau eru ekki með starfsemi í húsinu knýja fram breytingar á söluaðstöðu í anddyri.

Þrif:

HSV tekur að sér að sjá um öll þrif í íþróttahúsinu Torfnesi.  Gerð verða þrifáætlanir og settar upp sérstakar mælingar og skráningar varðandi þrifin.  Mun sú áætlun vera inni í gæðakerfi sem HSV setur upp fyrir íþróttahúsið eins og lýst er hér fyrir neðan í þessari greinagerð.  
 Gengið verði hart eftir því að aðeins viðurkend efni séu notuð í húsinu s.s. vatnleysanlegt Harpix.   Þetta þarf að kynna gestaliðum.
Bókanir og skráningar á keppnisleikjum og öðrum viðburðum:

HSV mun sjá um allar skráningar á viðburðum sem mögulega verða í húsinu t.d. keppnisleiki, íþróttamót, stærri íþróttamót, aðra viðburði t.d. í tengslun við menntaskólann í samstarfi við Ísafjarðarbæ.  Ísafjarðarbær myndi áfram sjá um að leigja salinn en HSV gæti útvegað starfsfólk til að vinna við viðburði og myndi fá greiðslu fyrir samkvæmt gjaldskrá.  
Íterka athugasemdir sem eru gerðar hér að ofan, það gengur ekki að tveir aðilar ráðstafi tíma hússins og bendi síðan hvor á annann.   HSV leigi út húsið með öllu sem viðeigandi er og beri eitt ábyrgð á því.   HSV taki allar tekjur sem koma af slíkri leigu sem hægt verður að koma inn í þrönga dagskrá hússins.
Minniháttar viðhald

HSV telur mikilvægt að greiðslur vegna minniháttar viðhalds sé greitt sérstaklega og sé bundið við viðhald.  Telur HSV það öruggustu leiðina til þess að viðhaldi sé sinnt og ekki sé möguleiki að færa þær greiðslur inn í annan rekstur og þar að leiðandi sinna viðhaldi lítið eða illa.  Alltaf er hætta á því sama hver á í hlut HSV eða Ísafjarðarbær að viðhald getur setið á hakanum og peningar nýttir í annað en með því að binda greiðslur sérstaklega við viðhald þá yrði því sinnt vel og húsið líta vel út og ekki drappast niður. HSV telur upp hér þá þætti sem talin eru inn í minniháttar viðhaldi en þessi listi gæti breyst ef til samninga kæmi og aðrar hlutir koma fram í þeim viðræðum.

· Minniháttar viðgerðir á veggjum innandyra og málningarvinna

· Minniháttar viðgerð á flísum og dúk

· Ljósaperuskipti, en ekki allsherjar endurnýjun sem er nauðsynleg á 3 ára fresti.
· Viðhald á blöndunartækjum

· Viðhald á áhorfendabekkjum

· Viðgerð á mörkum og rimlum

· Viðhald á körfum

· Allar lausar innréttingar

· Allar sérlýsingar

· Sorphirðu og hreinsun á rusli á lóð

· Viðhald á læsingum, raftenglum og öðru smálegu

Framkvæmd

Til þess að HSV geti framkvæmt þá hluti sem taldir eru upp hér að ofan í þjónustukaflanum þá þurfa nokkrir hlutir að koma til.  HSV mun flytja skrifstofu sína frá Austurvegi 9 og upp í íþróttahúsið Torfnesi.  HSV mun nýta núverandi starfskrafta sína til að sinna hluta af þeirri vinnu sem fram fer í íþróttahúsinu Torfnesi og mun ráða til sín starfsfólk.  Einnig hefur HSV í hyggju að nýta íþróttafélögin og þjálfara þeirra til að sinna ákveðnu hlutverki í starfseminni og er þá helst horft til kvöld og helgarvakta. Þá verður gert gæðakerfi til að tryggja þá þjónustu sem HSV hyggst bjóða.    
Hér verður að gera betur grein fyrir því hvað menn eru að hugsa, ekki er meiningin að breyta starfstöðu hússins í skrifstofur.   Tel að HSV eigi að halda skrifstofu og þeirri aðstöðu sem er á Austurvegi, en vera með litla „starfsstöð“ í íþróttahúsinu.   Varla ætlum við í íþróttahreyfingunni að standa fyrir því að leggja niður störf í okkar litla samfélagi, búum þau frekar til.   Tel að rekstraraðili nýti tíma sinn betur í rekstrarlega vinnu, fyrirbyggjandi og markaðslega.

Þrif

HSV mun sjá um og bera ábyrgð á þrifum í íþróttahúsinu á Torfnesi og vallarhúsinu á Torfnesi.  Þrifin munu fylgja þrifaplani, sem skilgreint yrði í samningi við Ísafjarðarbæ og fylgir sem undirsamningur um rekstur svæðisins. 

Sérstakir gátlistar verða útbúnir fyrir þrif í húsnum og á svæðinu sem starfsfólk HSV og starfsfólk, iðkendur og þjálfarar aðildarfélaga HSV sem nota munu húsið þurfa að fylgja.

Þrifaplani og gátlistum verður sérstaklega fylgt eftir á námskeiðum.   
Skoða þarf þó sérstök þrif strax eftir kappleiki eða mót, þar sem harpix er notað.  Starfsmenn skulu fylgjast sérstaklega með því að harpix sé ekki jafnað á boltum með því að dripla þeim í körfuspjöld, auglýsingaskilti, ritaraborð o.s.fr.  Allt sjáanlegt harpix sé þrifið strax eftir kappleik eða æfingu.
Lokaorð.
Stjórn KFÍ veltir fyrir sér hver eru  markmiðin með þessari breytingu, hvað er það sem HSV er að leitast eftir.?   Er einungis verið að sækjast eftir lægri rekstrarkostnaði, eða eru menn með háleitari markmið, aukinn þjónusta,  ágóði til notenda mannvirkjanna, o.s.fr. Er tilgangurinn sá að tryggja áframhaldandi starfsemi HSV, eða er hann sá að bjóða betri þjónustu en verið hefur fyrir sama eða minni kostnað. Það er álit stjórnar KFÍ að það komi ekki fram í þessari greinargerð hver sé í raun og veru tilgangurinn, nema kannski sá að viðhalda svipuð kerfi og verið hefur, stjórn KFÍ getur ekki samþykkt óbreytt ástand, gagnvart þeirri starfsemi sem fram fer á vegum KFÍ.
Stjórn KFÍ telur að þegar stigin eru skref sem þessi, sé að mörgu að hyggja, hvað með önnur íþróttamannvirki á vegum Ísafjarðarbæjar, hver verður staða þeirra eftir svo miklar breytingar sem þessar, getur það talist gott að taka út 2 einingar af fjölmörgum sem til staðar eru í bænum. Væntanlega þarf stjórn Ísafjarðarbæjar að velta því vandlega fyrir sér, hvort rekstur einstakra mannvirkja er betur komin í höndum annarra aðila.

Stjórn KFÍ telur að stíga beri varlega til jarðar,en bendir jafnframt á að verulegir vankantar eru á núverandi fyrirkomulagi. Að áliti stjórnar KFÍ eru þessir vankantar að mestu stjórnunarlegs eðlis, ekki eru skýr verksvið starfsmanna t.d íþróttahúss á Torfnesi þar sem að starfsemi KFÍ fer fram. Það þarf ekki skipulagsbreytingar til þess að breyta því eingöngu að skerpa á því sem gera þarf.

Stjórn KFÍ telur að HSV þurfi að fara í stefnumótun til þess að skerpa á sínu hlutverki, einsog félög innan vébanda HSV þurfa að gera, hvar viljum við vera, hvað getum við gert, ætlum við að eiga iðkendur í fremstu röð, þessum spurningum þarf að svara og forgangsraða þá í takt við það, hvar eru okkar möguleikar mestir til þess að vera meðal þeirra fremstu á Íslandi, og hvað þarf að gera til þess, það getur þurft að fórna einhverju til þess, og líklega ekki allir tilbúnir til þess að gefa sitt eftir, þessu þarf engu að síður að svara. Áður en að það er gert, sér stjórn KFÍ ekki ástæðu til þess að breyta rekstrarfyrirkomulagi einstakra eininga innan Ísafjarðarbæjar.  

